
   Ներկայացված նախագծով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված պետական սեփականություն հանդիսացող, Մարզ Կոտայք, համայնք Նաիրի, գյուղ Քասախ, Վ. Սարգսյան փողոց 8/4 շինություն հասցեում գտնվող անշարժ գույքը (այսուհետ՝ Գույք) օտարել էլեկտրոնային աճուրդով՝ համաձայն հավելվածի:
Էլեկտրոնային աճուրդով օտարման ենթակա Գույքն էլեկտրոնային աճուրդի վաճառքի մեկնարկային գինը կսահմանվի հիմք ընդունելով Հայաստանի Հանրապետության կառավարության 2021 թվականի ապրիլի 15-ի N 587-Ն և Հայաստանի Հանրապետության կառավարության 2023 թվականի սեպտեմբերի 28-ի N 1667-Ն որոշումներով հաստատված կարգերի պահանջները՝ 2026 թվականի հունիսի 4-ի դրությամբ Գույքի գնահատված շուկայական արժեքի 100 տոկոսի չափով՝ 604 900 000 ՀՀ դրամ՝ համաձայն որոշման նախագծի հավելվածի։
Նախագծով սահմանվել է, որ առաջին, էլեկտրոնային աճուրդը չկայացած համարվելու դեպքում՝ կազմակերպել հերթական էլեկտրոնային աճուրդներ մինչև Գույքի հերթական էլեկտրոնային աճուրդների կազմակերպման վերջնաժամկետը՝ համաձայն հավելվածի։
Հիմք ընդունելով Կոմիտեի և «PROSPECT24» նախագծի (որի անունից հանդես է գալիս «Դիգնիսի» սահմանափակ պատասխանատվությամբ ընկերությունը) միջև 2025 թվականի օգոստոսի 21-ին կնքված հուշագիրը (այսուհետ՝ Հուշագիր) Կոմիտենի կողմից պատվիրվել, իսկ «Պրոսպեկտ24» փակ բաժնետիրական ընկերության (այսուհետ՝ Ընկերություն) կողմից Կոմիտե է ներկայացվել Գույքի օտարման բնութագրող ներդրումային փաթեթ, որի պատրաստման ծառայությունների վճարը կազմել է 9 073 500 ՀՀ դրամ (ներառյալ՝ ավելացված արժեքի հարկը)։
Գույքի օտարման բնութագրող ներդրումային փաթեթը զետեղված է նաև https://kasakh.pages.dev կայքէջում։
Նախագծով սահմանել է նաև, որ Ընկերություն կողմից Կոմիտեի պատվերով կազմված Գույքի օտարման բնութագրող ներդրումային փաթեթի կազմման ծառայությունների վճարը (ներառյալ՝ ավելացված արժեքի հարկը)՝ համաձայն հավելվածի, ենթակա է վճարման Կոմիտեի միջոցների հաշվին՝ Գույք օրվանից հետո մեկամսյա ժամկետում։
[bookmark: _heading=h.4qe9atojwv2r][bookmark: _Hlk227008241]Մարզ Կոտայք, համայնք Նաիրի, գյուղ Քասախ, Վ. Սարգսյան փողոց 8/4 շինություն հասցեում գտնվող 1913.5 քառ. մետր մակերեսով շենք-շինությունների, ինչպես նաև դրա զբաղեցրած, օգտագործման և սպասարկման համար հատկացված 0.874 հեկտար մակերեսով հողամասի շուկայական արժեքին մոտարկված կադաստրային արժեքը կազմում է 222 644 722 ՀՀ դրամ, իսկ Գույքի գնահատված շուկայական արժեքում ներառված հատկացված հողամասի գնահատված շուկայական արժեքը 348 323 960 ՀՀ դրամ:
Համաձայն «ԷՔՍՊԵՐՏ ՕՑԵՆԿԱ» սահմանափակ պատասխանատվությամբ ընկերության (այսուհետ՝ Գնահատող) կողմից 04․06․2026թ․ կազմված գնահատման հաշվետվության Գույքի գնահատված շուկայական արժեքը կազմում է՝ 604 900 000 ՀՀ դրամ, իսկ առանց ճարտարապետահատակագծային առաջադրանքի՝ Գույքի գնահատված շուկայական արժեքը կազմում է 547 000 000 ՀՀ դրամ։
Ըստ Գնահատողի գնահատված Գույքը բաղկացած է նկուղից, 1-ին հարկից և 2-րդ հարկից։ Տանիքը լանջավոր է, ծածկույթը մետաղական թիթեղ, մուտքի դուռը՝ մետաղական կարկասով ապակի, միջսենյակային դռների մի մասը՝ փայտե, գտնվում են վատ վիճակում, մի մասը մետաղապլաստե, շինության պատուհանները՝ մի մասը այլումինե, մի մասը մետաղապլաստե, շինության 1-ին հարկի վերանորոգումը գտնվում է վատ վիճակում հատակը բետոնապատ, որոշ հատվածներում պատված լինոլեումով, գտնվում է վատ վիճակում, պատերը և առաստաղը պատված են ներկանյութով, որոշ հատվածներում պաստառապատված։ 
Շինության 2-րդ հարկի վերանորոգումը գտնվում է միջինից վատ վիճակում, հատակը՝ լամինատե, որոշ հատվածներում՝ սալիկապատված, պատերը և առաստաղը գաջասվաղված են պատված ներկանյութով, հատակը և պատերի ստորին հատվածը սալիկապատված է, պատերի վերին հատվածը և առաստաղը պատված են ներկանյութով։

Մարզ Կոտայք, համայնք Նաիրի գյուղ Քասախ Ռ. Սաֆարյան փողոց 10 հասցեում գտնվող գույքի նկատմամբ կատարվել է գույքի բաժանման պետական գրանցում և գույքերը ստացել են պետական գրանցում  մարզ Կոտայք, համայնք Նաիրի, գյուղ Քասախ, Վ. Սարգսյան փողոց 8/4 և մարզ Կոտայք, համայնք Նաիրի, գյուղ Քասախ, Վ. Սարգսյան փողոց 8/3 հասցեներով։ 
Մարզ Կոտայք, համայնք Նաիրի, գյուղ Քասախ, Վ. Սարգսյան փողոց 8/3 հասցեի գույքը ներկայումս ևս հանդիսանում է պետական սեփականություն և տրամադրված է վարձակալության իրավունքով։
Վարձակալի հետ կնքված պայմանագրի հատակագծում նշված կոորդինատների համաձայն՝ վարձակալության տրամադրված հողամասի մի մասը համադրվում է Գույքի հետ։ Այդ պատճառով Նախագծով նախատեսվել է դրույթ, ըստ որի՝ Կոմիտեն, մինչև Գույքի էլեկտրոնային աճուրդի հայտարարումը, կիրականացնի Կոտայքի մարզի Նաիրի համայնքի Քասախ գյուղի Վ. Սարգսյան փողոց 8/3 հասցեում գտնվող՝ վարձակալության տրամադրված հողամասի սահմանների ճշգրտման աշխատանքները
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Մարզ Կոտայք, համայնք Նաիրի, գյուղ Քասախ, Վ. Սարգսյան փողոց 8/4 շինություն հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«Պետական գույքն օտարելու մասին» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։
